
श्री  प्रहरी प्रधान कार्यालय
केन्द्रीय अनुसन्धान ब्यूरो, महाराजगंज
प्रेस विज्ञप्ति
"जग्गा पास गर्ने डोर तथा मालपोतको कर्मचारी भनी नक्कली जग्गाधनी प्रमाणपूर्जा बनाई किर्ते तथा ठगी गर्ने मुद्धाका 
फरार प्रतिवादीहरु पक्राउ "
विवरण :-
श्यामलाल महर्जन समेतको जाहेरीले वादी नेपाल सरकार प्रतिवादी गौतममान श्रेष्‍ठ र अकेला मिया भन्‍ने अखलाखुर रहमान समेत भएको सरकारी छाप दस्तखत किर्ते तथा ठगी मुद्दामा सम्मानित काठमाण्डौं जिल्ला अदालतको मिति २०७२/०२/१० गतेको फैसलाले प्रतिवादी गौतममान श्रेष्ठलाई २ वर्ष कैद र रु.३०,२५,०५०/- (तीस लाख पच्चीस हजार पचास रुपैया ) जरिवाना ठहर भएकोमा निज प्रतिवादी जिल्ला काठमाण्डौं, का.म.न.पा. वडा नं १५ स्वयम्भु बस्ने बर्ष ४२ को गौतममान श्रेष्ठलाई मिति २०७२।११।१६ गते साँझ काठमाण्डौं स्वयम्भु एरियाबाट र सोहि मुद्दामा ३ वर्ष कैद  र रु.३०,२५,०५०/- (तीस लाख पच्चीस हजार पचास रुपैया) जरिवाना ठेकिएका जिल्ला रौतहट, जटहरा गा.वि.स. २ घर भई हाल का.जि. का.म.न.पा १४ कलंकी बस्ने बर्ष ३० को अकेला मिया भन्‍ने अखलाखुर रहमानलाई मिति २०७२।११।१७ गते कलंकीबाट पक्राउ गरी फैसला कार्यान्वयनको लागि काठमाण्डौं जिल्ला अदालतमा पेश गरिएकोमा काठमाण्डौं जिल्ला अदालतको आदेशले कैद भुक्तानको लागि निजहरुलाई केन्द्रीय कारागार जगन्नाथदेवल काठमाण्डौंमा पठाईएको । 
वि.सं. २०२१ सालमा नापी सर्भे हुँदा जग्गाधनी बिनोद बहादुर श्रेष्ठ र मोही लाल बहादुर महर्जन उल्लेख भै जग्गा धनी दर्ता श्रेस्ता कायम भएको, मिति २०२४।०१।२७ गतेको लिखतको आधारमा मान कुमारी बस्नेतको नाउँमा श्रेस्ता कायम भएको जग्गा मानकुमारीको मृत्यु पछि निजको नाती धर्मराजको हकभोगमा रहेको का.जि. सिबिडोल गा.वि.स. वडा नं. १ (क) को  कि.नं. 277 र 278 को जग्गालाई बैना गरेको हुँ भन्ने कागज देखाई प्रतिवादीहरुले जाहेरवाला श्यामलाल महर्जनको श्रीमती सविना र भाउजु चाँदनी महर्जनबाट ४।४ आना दिने शर्त गरी रु. आठ/आठ लाख र अर्का जाहेरवाला धन बहादुर महर्जनलाई ०-७-२-० जग्गा दिने गरी रु. 14,२५,०००।–(चौध लाख पच्चिस हजार) गरी जम्मा रु. ३०, २५,०००।–(तीस लाख पच्चिस हजार) लिई प्रतिवादी मध्येका अकेला मिया भन्ने अखलाखुर रहमानले जग्गा पास गर्ने डोर अधिकृत तथा प्रतिवादी गौतममान श्रेष्ठले मालपोत कार्यालयको कर्मचारी बनी झुठा कुरा गरी नक्कली जग्गा धनी प्रमाण पूर्जा बनाई दिई पीडितहरुबाट उल्लेखित रकम ठगी गरेका थिए ।जसअनुसार प्रतिवादी अकेला मिया भन्ने अखलाखुर रहमानलाई किर्ते कागजको महल बमोजिम १ (एक) बर्ष कैद र रु. ५०।–(पचास) जरिवाना तथा ठगीको महल बमोजिम २ बर्ष कैद तथा ३०,२५०००।–(तीस लाख पच्चिस हजार) जरिवाना गरी कुल ३ बर्ष कैद र ३०,२५,०५०।– (तीस लाख पच्चिस हजार पचास) जरिवाना सजायँ भएको थियो । त्यसै गरी प्रतिवादी गौतममान श्रेष्ठलाई किर्ते कागजको महल बमोजिम १ (एक) बर्ष कैद र रु. ५०।- (पचास) जरिवाना तथा ठगीको महल बमोजिम १ बर्ष कैद तथा ३०,२५०००।– (तीस लाख पच्चिस हजार) जरिवाना गरी कुल २ बर्ष कैद र ३०,२५,०५०।– (तीस लाख पच्चिस हजार पचास) जरिवाना सजाँय भएको थियो ।
पक्राउ परेका प्रतिबादीहरु 

नाम:- गौतममान श्रेष्‍ठ   


उमेर: ४२ बर्ष
ठेगाना:- जिल्ला काठमाण्डौं, का.म.न.पा. वडा नं. १५ स्वयम्भु 
मुद्दा:- सरकारी छाप दस्तखत किर्ते तथा ठगी 
कैद:- २ बर्ष । जरीवाना:- रु.३०,२५,०५०/-
पक्राउ मिति र स्थान - २०७२।११।१६ गते, स्वयम्भु ।
अदालतमा पेश गरेको मिति: २०७२।११।१७ गते ।
(2) नाम:- अकेला मिया भन्‍ने अखलाखुर रहमान 
उमेर: ३० बर्ष 
ठेगाना:- जिल्ला रौतहट, जटहरा गा.वि.स. -२ घर भई हाल का.जि. का.म.न.पा.-१४ कलंकी
मुद्दा:- सरकारी छाप दस्तखत किर्ते तथा ठगी 
कैद:- ३ बर्ष जरीवाना:- रु.३०,२५,०५०/-
पक्राउ मिति र स्थान - २०७२।११।१७ गते, कलंकी ।
अदालतमा पेश गरेको मिति: २०७२।११।१७ गते ।
(थप जानकारीका लागि प्र.उ. दिवेश लोहनी, सम्पर्क नं. 980203389०)
मिति २०७२/११/१७ गते ।









